Вовед

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Согласно заклучокот од Точка 121 од Сто деведесет и четвртата седница на Владата на Република Македонија, одржана на 26.03.2014 година, кој се однесува на обврската на Министерството за земјоделство, шумарство и водостопанство да утврди законска основа за издавање на авионските снимки за соодветен финансиски надомест на приватни фирми, се појави потреба од изменување и дополнување на Законот за земјоделство и рурален развој со одредби за доставување и користење на овие податоци.

II. ЦЕЛИ, НАЧЕЛА И ОСНОВНИ РЕШЕНИЈА

Со донесување на Законот за изменување и дополнување на Законот за земјоделство и рурален развој ќе се уреди начинот на доставување и користење на географските податоци во сопственост на Министерството за земјоделство, шумарство и водостопанство.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Предлогот на законот не предизвикува фискални импликации врз Буџетот на Република Македонија  

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Предлогот на законот не предизвикува фискални импликации врз Буџетот на Република Македонија и не повлекува материјални обврски.  

ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА ЗЕМЈОДЕЛСТВО И РУРАЛЕН РАЗВОЈ

Член 1

Во Законот за земјоделство и рурален развој („Службен весник на Република Македонија“ број 49/10, 53/11, 126/12, 15/13, 69/13 и 106/13) во членот 10 по ставот (2) се додава нов став (3) кој гласи:

„За целите на регистрите и базите на податоци од став (1) на овој член, Министерството располага со одредени географски податоци како ортофото карти и дигитален модел на теренот.“
Член 2

Во членот 12 во ставот (3) по зборовите „ доставуваат на други лица“ се додаваат зборовите “,освен доколку не е поинаку уредено со овој закон.“
По ставот (3) се додаваат три  нови става (4), (5) и (6) кои гласат:
„(4) За доставување и користење на податоците од член 10 став (3) од овој Закон, се наплаќа соодветен  надоместок, освен кога податоците се издаваат за сопствени потреби на министерствата и останатите органи на државната управа. Доколку министерствата и останатите органи на државната управа податоците ги бараат за трети лица, за користење на истите се должни да платат надоместок.

(5) Начинот на доставување, користење и чување на податоците од членот 10 ставот (3) на овој Закон ги пропишува Министерот.

(6) Висината на надоместокот за доставување и користење на податоците од членот 10 ставот (3) од овој Закон ја пропишува Владата на предлог на Министерот.“

Член 3

Овој закон влегува во сила осмиот ден од денот на објавувањето во „Службен весник на Република Македонија“.

О Б Р А З Л О Ж Е Н И Е 

I.ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ.

Предлогот на Закон за изменување и дополнување на законот за земјоделство и рурален развој има 3 члена од кои со членот 1 се уредува видот на географски податоци со кои располага Министерството.  

Во членот 2 се уредува начинот на доставување и користење на географските податоци.
Со членот 3 се уредува влегувањето во сила на законот.

II.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Со предложените решенија се нудат решенија кои ќе овозможат поефикасна примена на законот и истите се меѓусебно поврзани.
III.ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените решенија законски ќе се овозможи имплементација на Законот за земјоделство и рурален развој во делот на доставување и користење на географските податоци во сопственост на Министерството.
ТЕКСТ НА ОДРЕДБИТЕ ОД ЗАКОНОТ КОЈ ШТО СЕ МЕНУВААТ

Регистри и бази на податоци

Член 10

 (1) Министерството воспоставува и води податоци организирани во регистри и бази на податоци согласно со одредбите од овој закон. 

(2) Регистрите и базите на податоци кои се водат во Министерството мора да бидат компатибилни заради меѓусебно поврзување и размена на податоци. 

Доставување на податоци

Член 12

(1) Податоците од регистрите согласно со овој закон се јавни, освен  податоците кои имаат карактер на лични податоци и податоците кои се сметаат за деловна тајна. 

(2) Податоците од ставот (1) на овој член се доставуваат во согласност со  прописите за заштита на личните податоци и прописите за класифицирани информации. 

(3) Податоците од ставот (1) на овој член можат да се употребат само за  намената за која биле дадени и не смеат да се менуваат или да се доставуваат на други лица. 

